13
SESOTHO PUO YA BOBEDI BOEMO BO HODIMO (Pampiri ya Bobedi) 930-1/2 C



GAUTENG DEPARTMENT OF EDUCATION

SENIOR CERTIFICATE EXAMINATION


SESOTHO PUO YA BOBEDI

BOEMO BO HODIMO

(Pampiri ya Bobedi: Dingolwa

DITAELO:

· Pampiri ena e na le dikarolo tse PEDI e leng A le B.

· Dipotso di botsitswe hodima dibuka tse HLANO.

· Araba feela dibuka tse PEDI tseo o ithutileng tsona.

· Dipotsong tse pedi tseo o di arabang, e nngwe ebe ya dikarabo tse kgutshwane, e nngwe ebe ya karabo e telele.

· Se arabe dipotso tse pedi bukeng e le nngwe KAPA dipotso tse pedi tsa mofuta o le mong.

· O tlamehile ho araba karolo ya B.

KAROLO YA A

Araba dipotso tse PEDI feela karolong ya A, potso ya dikarabo tse kgutshwane le potso ya dikarabo tse telele.

POTSO 1

PALE
MEHALADITWE HA E EKETHEHA – T. MAFATA

1.1 Bala diqotso tse latelang o nto araba dipotso.

Qotso A
Mofifi  le lelapa ba kopanya maikutlo ba tlenne, maemo a ba hlabile mohlabetsaneng

ka tshohanyetso.  Ba fihlela qeto ya ho isa Theko ha Hlahlalebajwa.


Theko le yena ho ne ho fihlile moo a amohetseng hore a mpe a ntshwe sekolo, ha

feela eba lebollo le ne le tla mo tlisetsa bophelo.  Ha dikolo di kwallwa mariha ao, o ne

a hlotswe le ho ngola hlahlobo ke ho kula.



Kgama yena qeto ena ya ho bolotsa Theko, yena asiuwa, ya mo thetla maikutlo mme ya nonya matla a boikemisetso ba hae malebana le thuto.  A ikutlwa a tsherema mangole, tjhesehonyana ya qepha ha a nahana hore ho tla ba jwang ha a se a tatamala a le mong tseleng ya bophelo, eo ba neng ba e tsamaile mmoho.  Teng yare ha a bona Theko ere ha a hlaphohlaphohelwa a iswa ha maloma bona ho ya lata mokgahla, mme ere ka mora moo a felehetswa ho iswa ha Hlahlalebajwa, a ferekana le ho feta.  Ha bonahala hantle hore hohlehohle hoo o neng a nahana hore ke sona.  A re a leka ho ikopela ho iswa lebollong le yena, empa Mofifi a mo kopa hore a mpe a iphapanye hanyene, a qetele thuto ya hae, be se ba tshepile yena.  A mo bontsha hore taba ya 

Theko e ne e hloka boqobo.




E ne ese feela Kgama a neng a setse a hlakane hlooho.  O ne a bone ha Theko a

se a apesitswe mokgahla mme a tlakwa ka menyakwe le dithoko, medidietsane le ditheneketso.  Batho ba baholo le maphurakgwahla ba ne ba mo ntshitse hara motse

ba mo apesitse leredi le letjha la ho kena mokgahlelong osele, ba mo hlweseditse sethaleng sa bophelo bo botjha.  Ha a kgutla mophatong o ne a tlo hlobola diaparo

tsa hae tsa boqai, a apare disele; a se a sa tlo lomisana qaati le bashanyana e le

motho e moholo, e seng moshanyana.
1.1.1 Theko o tlohedisitse sekolo keng?

1.1.2 Ngaka e ile ya re se tla phekola Theko ke eng?

1.1.3 Lebitso la ngaka ya lelapa la boTheko e ne e le mang?

1.1.4 Ho ya ha Theko lebollong ho ile ha ama maikutlo a Kgama jwang?  Hlalosa hanyenyane ho tswa qotsong.

1.1.5 O ne a tlo hlobola diaparo tsa hae tsa boqai, ke horeng?

1.1.6 Dibakiso le Dipuo ba amana jwang le Kgama?

1.1.7 Takatso ya Mafikeng e ne e le efe mabapi le Theko le Kgama?

1.1.8 Na takatso ya Mafikeng e ile ya phethahala?  Araba Ee kapa Tjhee o be o hlalose karabo ya hao.

Qotso B
Tikolohong ena e ntjha, eo a phelang ho yona, o ne a bona mekgwa e

meng ya teng e hlile e tletse ho kwaleha.  Ditakatso le ditshekamelo tse ding

tsa bona di ne di mo kgathatsa matla, mme a utlwa eka o tla dieha ho di

tlwaela; empa beng ba teng bona ba ne ba ipona ba le bohlale, yena a

kwalehile!  O ne a utlwa a ba hauhela, a bona ba sa mo tsebe hantle.
Mokuto oo a neng a ka o etsa hara bona o ne o tswejwa ke yena feela.

Ha a ne a sa le Motimposo, o ne a ena le sehlotshwana sa banana seo a

tsamayang le sona.  Boholo ba nako o ne a bo qeta a ena le bona, ha feela ba

ne ba sa ya sekolong.  Mohlomong ba ne ba tena ba utlwana hakaalo hobane

e ne e le thaka e le nngwe, hape e le ba nqa e le nngwe – ditakatso tse ba

kopanyang e le tse kgobilweng ke maemo a tshwanang.

Matsatsing a ho tjabola. Sentebaleng le metswalle eo ya hae ba ne ba ye

ba ikele ho ya shebella papadi ya bolo ya maoto lebaleng le leholo la

dipapadi.  Metsotsong e jwalo, ba ne ba kgona ho kena monyako ka ho

lefellwa ke bahlankana ba bona.  Sena se ne se etsahala esita le mohlang

batswadi ba ba fileng tjhelete ya ho itefella, eo ba neng ba e batla ka ntwa.

Ka ntle ho mona, ba ne ba eya mabenkeleng ho ya nyarela le difensentereng,

ba tsoma dinto tsa feshene.  Ha bonkeka ba ne ka kgahlilwe, mme eba batho

ba bona ba hlotswe ho phamola mekotlana e nonneng, le teng e ne e ntse e

ba ntwa ho batswadi mantsiboya, ba ba penya hore ba be ba qetelle ba

qhekeditse makotikoti a tshetseng disentenyana tse kolleditsweng ka maqheka.

Mafelong a beke teng, nakong ya mantsiboya ho ne ho uwa dibaesekopong,

kapa meketeng ya dipina tsa diletsa.  Ha ho uwa dinthong tsena ho ne ho

itlhatsuwa haholo, ba re ba batla ho nkga metsi le mathamafosa feela qha.

Ba ne ba sa felle moo feela: ba ne ba ikgabisa dihloohong ka dihleferetsi tse

benyang dinaledi; ba itlotsa dintshi le manala a matsoho le a maoto ka ditshotso

tsa teng; ba kgwesa le dipetja tsa molaleng le tsa matsohong, ba tjhomela dieta,

ba ikela jwalo ka maebana a ruuwang…

1.1.9 Se entseng hore Sentebaleng a iswe Popa ha rangwanae ke sefe?

1.1.10 Ke eng e re bolellang hore Sentebaleng o ne a tswa metseng ya ditoropong?  Fana ka mehlala e MENE.


(2)

(2)

(2)

(2)

(2)

(2)

(2)

(3)

(2)

(4)



1.1.11 Pulane le Dibuseng e ne e le bomang?
1.1.12 Kamano ya Sentebaleng le Kgama e tlisitse diphetoho dife bophelong ba 
Kgama?  Bolela dintlha tse PEDI.
1.1.13 Bontsha phapang mahareng a Dibakiso le Sentebaleng?  Fana ka dintlha tse PEDI ho mophetwa ka mong.
1.1.14 Sentebaleng o kene sekolo sefe ha a ne a le Popa?
1.1.15 Qetello ya Kgama le Sentebaleng e bile efe?
KAPA

1.2 Bala diqotso tse latelang o nto araba dipotso.

Qotso A

“Moholwane, o a tseba re tla pheha hlama?”
“O bolela ha e le moo re dumellane le morena hore Lenka e nne 

e be yena modisa wa maboella?”

Mofifi a kgutsa motsotswana pele a mo araba, yaba o no shebile;

a ntano re, “Ha ke bue malebana le pitso eo re tswang ho yona.  Ke sa

ntse ke le tabeng ena eo ke bonang hore jwale e tla re qetisa dilemo tse

ngata re ntse re e hlahlatha, e leng ya ho isa Kgama le Theko sekolong.

Bana bana ba tla be ba tene ba fihlele dilemo tse hodimo haholo hore

ba ka hlola ba sa iswa sekolong.  Le jwale ba ne ba lokela hore ebe ba se

ba le dihlopheng tse pelenyana ho latela tlhaho ya bona.”
“Monna wa heso, ke a utlwa na o reng.  Le ha ho le jwalo, o lokela

ho utlwisisa mabaka a hanang ha ke tsitsisa maikutlo a ka hodima ntlha

ena eo o buang ka yona.  Ha o ka tadima batho ba reng thuto eba nehile

menyetla bophelong mme e ba ruisitse meqheka ya bohlalefi, o tla fumana

hore ho na le moo e nyotobeditseng setho sa bona.  E ba fetotse, mme e

entse hore  ba se boulele meetlo ya bona.  E ba entse setjhabana se sa

itsebeng, se hlokang leredi leo e leng la sona la tlholeho.”

1.2.1 Re fumana kgohlano ya maikutlo mahareng a Mafikeng le Mofifi, ha pale e qala.  Hlalosa hore sena se bakwa ke eng?

Qotso B

Mafelong a selemo sa bobedi Kgama a kena sekolo Phatlashweu,
a fihla hae a tlile phomolong ya Keresemese.  O ne a shebahala eka

o ne a se a ena le mekgwanyana emeng e metjha.  Dintho tseo a neng

a ntse a di rata pele o ne a tadimeha a se a di hlokela thahasello.  Ha

ho qoqwa ka dipina tsa mokopu, ho alosa dikgomo, ho bapala morabaraba,

ho tswa letsholo la ho ya tsoma, le tse ding, o ne a se ena le ho thola.  Ha

a sa etse jwalo, o ne a mamemamela motsotswana o mokgutswane, le

hona ka mokgwa o tswafisang, mme ebe ka pelepele o se a qalella ho bua

ka ditaba tsa sekolong kwana.  Ka le leng Theko a re o mo hopotsa tsa mohla Paku le Mohahlaula di shwang ka sehloho, e le ha di ne di patisitswe tlasa

lefika moo di neng di tsekelletse ho haraswanya qwabi, empa Kgama a be a phunya moqoqo wa mohla ba neng ba etetswe ke sehlopha se seng sa mmino

sekolong kwana.  Esita le mesebetsi mengatanyana, eo a neng a lokela ho

e etsa ha e le moo a ne a le teng hae, o ne a se a ena le mokgwa wa ho e tshwephoha ka ho supa mabakanyana…
Theko le ba bang ba senyeha maikutlo, ba seka meokgo ha ba hopola ka moo mohlolohadi eo ho neng ho thwe a phehe dimonate a neng phela ka thata

ka teng le moradi,, moo a reng o ruta leqai leo.  Ba utlwisisa hantle hore Kgama

o a hlanya, o hlantshwa ke thuto kapa bontja.  Ba bona tharollo e potlakileng e le 
(2)

(4)

(8)

(1)

(2)

ho ikemisetsa ho mo kgata ka lerapo, ba yo mmolotsa, ha eba a sa kgaotse ho etsa mehlolo.  Ba re bohlanyanyana bono o ne a tla tla a bo siile mophathong kwana!  Ba sa buile jwalo, ba kweneha, ba re o sentswe ke yena mmae; na o 

teng motho e moholo hakaalo ya tlwaelanang le morwetsana wa mora hae, ha

e ba a sa anenele maswana.

Ho sa bonwe tseo, Kgama a se ke a hlola a eya naheng le ha e le ka lele leng;

ho ena le hore a etse jwalo, o tla nne a tsoha hoseng, a itlhatswisisa jwalo ka

ngwanana, a itereka, a dula setulong ho bala dibuka.  Ha a sa bale dibuka, o

ne a kena tseleng, a eya moo ho seng mang ya tsebang.

Mofifi ha a re o a bua, ke ho teneha le ho bona hore jwale taba di a mpefala, Kgama a mo taha ka leshano le monate: ae Mosuwehlooho wa bona

o itse a ye a mo hlophetse dintlha malebana le thuto e nngwe ha dikolo di boela, mme o ne a kgethile yena ho etsa mosebetsi oo hobane a kgahluwe ke bohlale ba hae.

1.2.2 Fana ka dintlha tse HLANO tse mongodi a re hlakisetsang phapang ya botho ba Theko le Kgama.  Tshehetsa karabo ya hao ka mehlala ho tswa paleng

5x2 =

1.2.3 Hlalosa semelo sa baphetwa ba latelang.  Ngola dintlha tse NNE ho 
mophetwa ka mong.

(a) Paolosi

(b) Sentebaleng

(c) Tomase

(d) Mmampholane

(e) Mofifi

POTSO 2

MEQOQO
PELONG YA KA – S.M. MOFOKENG

2.1 Bala qotso e latelang o nto araba dipotso.

Qotso A

O qala ho elellwa hore seo o neng o se hlolohetswe hase sena se

kapela mahlo a hao; ke se neng se le teng, se seng se fetile lena se

sa le teng pelong ya hao.  O a swaba-swaba, hobane ha ho monate

ho elellwa hore seo o neng o se rata se nyametse mme se ke ke sa

hlola se kgutla.  Nako ya ho kgutla e a fihla mme o phetela ba bang mosebetsing, o re : “Tjhee, ho sa le monate; feela dintho di fetohile!”

Ke ne ke dutse ka tereneng ke e-tla mona Kgauteng.  Ke ne ke se

mong, ho ne ho e-na le mofumahadi e mong ya itlelang Kgauteng.

Ha  a kena ka bona enwa e mong a mo sheba.  Ba shebana

metsotsonyana e se mekae,ka utlwa a se a re:

“Ha o Mmalehlwa?”

“Dumela-hle, ausi Mmamookgo! Ke bile ke bona wena kajeno.  O tswa

kae?”

“Ke tswa hae, e sa le ke theoha ka kgwedi e fetileng.  Wena o tswa kae?

O tlilo etsang Vereenging moo?  Phehello o sa tla o etsang a sa o bope ha

o fihla hae bosiu!”  Mmalehlwa a thola-thola, a tsheha hanyenyane, a se ke

a araba potso eo.  Mmamookgo a boela a botsa hape:
(10)

(4)

(4)

(4)

(4)

(4)

“Bana ba sa phela jwang, nnake?  Ke a kgolwa nke ke ka hlola ke ba

tseba ha nka ba bona?”  Mmalehlwa a thola-thola, a ntjheba ka monye-

monyana.  Ka bona hore o batla ho bona hore na ke ntse ke mametse

na.  Ka ho rata ditaba le nna ka iketsa eka ke itjhebetse kantle, mme ha

ke busa mahlo ka a behe hodima koranta e ka pele ho nna.  Ke ne ke batla

hore a di phete, a se ke a nahana hore ke mametse. A fela a etsa jwalo.

“Ausi Mmamookgo, ha ke tsebe moo bana be leng teng le moo Phehello

a leng teng.  Re ne re kgaohane le Phehello!”

“Se bapale ka nna-hle, Mmannyeo!”

“Molato e ne e le wa mang?”  Ka bona meokgo e seka mahlong a

Mmalehlwa.  A tswela pele hape are:

“Hoja o ne o mpotse potso eo ngwahola, ausi, nka be ke e arabe kantle le

ho qea-qea ka hore ke wa Phehello.  Ke ne ke bona hore Phehello

o fetohile, ha e sale yena yane eo ke neng ke mo tseba hore ha dikgwedi

di ntse di feta nnete e hlahela.  O ka ithetsa kapa wa thetsa batho kajeno

kapa le hosasa, empa o keke wa thetsa kapa wa ithetsa dilemo tsena kaofela.  Kajeno ke tseba hore kenna ya neng a le phoso…….”

Ha ke a ka ka hlola ke mamela tseo a ileng a di bua ka mora moo, ke ne

ke nahana mantswe ao a qetang ho a bua.  Ke qadile ho elellwa hore o ntse 

a le teng ha a se a dumedisa Mmamookgo….

2.1.1 Sehlooho sa moqoqo oo ke sefe?

2.1.2 Ke eng se mongodi a reng se hlorisa batho?

2.1.3 Mongodi o bolela eng ha a re ho madimabe ba hloileng tulo tse ba tswaletsweng ho tsona?

2.1.4 Ke dife diphetoho tse mongodi a di bonang batswading ba hae le motseng wa habo?

2.1.5 Batho ba siyang malapa a bona mahaeng ba ya kae?

2.1.6 Basadi ba babedi ba buisanang ba ho kae?

2.1.7 Mmalehlwa o bolella Mmamookgo eng?

2.1.8 Hlalosa polelo ena monono ke mohodi, ke mouwane.

2.1.9 Mongodi o re dintho di hloletswe ho etsang?

2.1.10 Mongodi o re ke eng e sa fetoheng?

2.1.11 Phehotho e bakwa ke eng?

2.1.12 Ke diphetoho dife tse etsahalang bophelong le naheng ya heno?

2.1.13 Motho o fetoha jwang ha a hola ho tloha e sa le lesea?

KAPA

2.2 Araba dipotso tse latelang ka ho fana ka dintlha tse HLANO feela potsong ka nngwe.

Hlahlobo

2.2.1 Mongodi o bua ka thapelo moqoqong ona.  O re thapelo e sebediswa ha ho etsahala eng?  Qoqa o itshetlehile ka moqoqo.

Bodutu

2.2.2
Bolela mabaka a mongodi a reng a baka bodutu.
(1)

(1)

(2)

(6)

(2)

(2)

(2)

(2)

(2)

(2)

(2)

(8)

(8)

(10)

(10)

Tjhelete

2.2.3 Moqoqong ona, “Tjhelete”, mongodi o sebedisitse papiso ya tjhelete le dintho tse ding.  Hlalosa papiso eno.

Lenyalo
2.2.4 Bolela phetoho e bonahalang ho ntata morwetsana mohla ho tlilo kotjwa moradi wa hae, ka nako e ho rerwang tsa lenyalo.

POTSO 3

TSHWANTSISO
LERU LE LEFUBEDU – T.W.D. MOHAPI

3.1 Bala qotso o nto araba dipotso
(10)

(10)

Moshweshwe:

Makwanyane:

Moshweshwe:

Makwanyane:

Moshweshwe:
:Ke baane bana ba Mokgatjhane, ntata bona o ba siile le nna.  Ke setse mahlomoleng a ho falla ha baena, bahlabani le baratuwa.  Ba bang badimo

ba ba bitsitse athe ba bang ba felehiditswe ka sebabole sa dithunya.  Ke setse ke le mong le ho feta mohla Mmamohato, kgomo eso, e neng e ntshiye.  Ke lekile setswalle ka hohle empa ke thulana le lebota, lejwe la moralla.  Ebe molato wa ka ke ofe?  Mmantsopa, Mmantsopa o boletse moradi wa Mokgethi, ngwana hlooho yo badimo.  Ee, phoso e ho nna.  Naha e wetswe ke sewa, ke setse ke le moleufi, tlala ke ya sekoboto, naha e sehetswe meedi.  Ke tla be le kgotso ne neng moo lefatsheng nna?

Bafa ba ka le bona ba eketsa mahlaba a ka, ha ba mmamele ba iketsetsa

boithatelo.  Ba a lwana, ba hapa mehlape ya Maburu… empa na ha se ya

bona … ha se naha ya bona eo … makgulo?  Diphula?  .Maburu a re kenetse

lekokwaneng a iketsa metswalle athe ha ho jwalo.  Ke ngoletse
manyesemane ho boka kgotso, ba thotse sa mabitla ha ho nko ho tswa

lemina.
Ke tlelwa ke diteko ka hohle, feela ke tla hlanaka ho tloha jwale.  Ngwaneso

Mopedi o sa le teng.  Ha ho sa na ya ntjhakelang.  Molapo!  Masopha!

Mopedi, Moletsane!  Lerothodi? Banna wee! Ka tla ka lekeha.

(Moya wa mo hahlamela sefahlehong o foka.)

Kgele! Athe ke ntse ke phofa motshehare o mokana … feela ke qetile le

maikutlo a ka;  Ha a hlaselwe Maburu! Ho ka mpa ka kgaoha moo ho

kwehlang, ha e  kupe matlala a kgore!

Ha di bokwe tsa Kweneng dikgomo.

Kgotso Makwanyane … ebe …

Morena ekaka o ntse o fokola mmeleng.  Ka mehla ha ke o etela o batla o fetohile le tshobotsing.

Borena ha se bulela ho supa mona o supa mane.  Borena bo ba matla ha o tlisa kgotso, ha o boloka kgotso.  Kgotso e tlamehile ho bolokwa e seng ka

ntwa empa ka thabo.  Dikgoka ha di boloke kgotso ho ya ho ile, Makwanyane.

3.1.1 Moshweshwe o utlwahala a kgathetsehile.  E be lebaka ke lefe?

3.1.2 Mokgatjhane ke mang?

3.1.3 Morena o bua ka mang ha a re Mmamohato?

3.1.4 Ke eng seo Mmantsopa a se bolelletseng morena?

3.1.5 Na se boletsweng ke Mmantsopa se ile sa etsahala?  Araba Ee kapa Tjhe, mme o hlalose ka bokgutshwanyane.

3.1.6 Se etsahetseng hore bara ba morena ba be le kopano morena a le siyo ke sefe?  Bolela dintlha tse PEDI feela.

3.1.7 Kgohlano e bileng teng mahareng a Basotho le Maburu e bakilwe ke eng, mme ditlamorao tsa yona e bile dife?  Bolela dintlha tse PEDI.

3.1.8 Ke bomang ba neng ba tletleba ka ho utswetswa mehlape, mme seo se ile sa baka eng?

3.1.9 Morena o ile a etsa boipiletso ho mofumahadi wa Engelane.  O ne a kopa eng?

3.1.10 Moshweshwe o ile a kgothatsa Casalis ka mora lefu la mofumahadi wa hae, o itseng?  Qoqa ka dintlha tse THARO.

3.1.11 Qeto ya mofumahadi wa Engelane ka Lesotho ebile efe?  Bolela dintlha tse THARO.

KAPA

3.2 Araba dipotso tse latelang.

Moshweshwe: “Mohlomi o ne a etelwe ke badimo, ba mmontsha

Leru le lefubedu le tlang ho hlaha ka botjhabela, le nohang ho tla

ha ditjhaba tse ratang ntwa …”
3.2.1 Mantswe a Mohlomi a ile a phetahala.  Bolela dikgohlano tse bakilweng ke ho fihla ha ditjhabana tsena.

3.2.2 Bolela dikahare tsa lengolo la Sir George le neng le ya ho Moshweshwe.

3.2.3 Kampong boRapolasi ba ne ba ngongorehiswa ke eng ka bophelo ba bona Lesotho?  Qoqa ha kgutshwanyane.

3.2.4 Molaetsa wa Wodehouse ho boRapolasi e ne ele ofe?  Hlahisa dintlha tsohle.
(2)

(2)

(2)

(2)

(3)

(4)

(6)

(4)

(3)

(6)

(6)

(10)

(10)

POTSO 4

DITHOTHOKISO
TLHAKA YA BASOTHO – P.T.K. MABOEA

4.1 Bala dithothokiso tse latetelang o no araba dipotso.

Thuto ke ena, e apese tlhokomelo,

Itekele, hape,

Moqaka o o hlotse la pele,

Itekele, itekele hape

Sebete se ke se kgutlele ho wena,

5
Hoba mamello le pheello

Di ka a haipa moqhaka,

Itekele, itekele hape.

Hang kapa habedi o ka hloka kotulo,

Feela, itekele, itekele hape,

10

Mamello tla o tswalla katleho,

Itekele, itekele hape.

Tshotleho ha se dihlong le manyofonyofo.

Le holane lebelo re sa ikgapele,

Maemong ana, o itlama kang na?

15

Itekele, itekele hape.

Thomo ele tlapahadi, mohloka ho thetwa,

Itekele, itekele hape,

Nako etla o atametsa moqhakeng,

Itekele, itekele hape,


20

Tseo bongata bo ntseng bo di phetha,

Ho di phetha wena o ka sitwa keng?

Ka mamello le tshepo, boloka taelo:

Itekele, itekele hape.

4.1.1 Sehlooho sa thothokiso ee ke sefe?

4.1.2 Hlalosa se bolelwang ke sehlooho sa thothokiso ena.

4.1.3 Lentswe lena tlhokomelo moleng wa 1 le bolela eng?

4.1.4 Ho buuwa ka moqhaka wa eng moleng wa 3?

4.1.5 Hlalosa mola wa 9.

4.1.6 Ke mokgabisopuo ofe o sebedisitsweng moleng wa 13?

4.1.7 Lebotsi le hlahella meleng efe?

4.1.8 Lehlaso la thothokiso ena ke lefe?

4.1.9 Kgefutso e hlahella meleng efe?

4.1.10 Kgutsufatsa thothokiso ena ka dintlha tse THARO.
(2)

(2)

(2)

(2)

(2)

(2)

(2)

(2)

(2)

(6)

O mphile lentswe la tswere,

E tsetsela e hlatse bophefa,

Mosollane o tswang lehlakeng,

Ke tla ahlama ke lebohe.
O mphile pelo le mamello,

5

Teboho e hloka tekanyo,

Mpho tsa bohlokwa ho nna,

Ke thulakwa ho se qenehelo,

Ke rohakwa ke kgarungwa,

Kgauhelo e le toro feela;


10

Ke a mamella, o mphile pelo.

Nnete ho nna ke mahlaahlela,

Toka ke dipetja tsa mmuso,

Bokgopo bohle ke bohobe,

O mphile pelo, ke a leboha.

15

Ompopile a mpha botsho,

Botle ba nnete ho nna,

Ka baka la botsho ba ka

O mpeile mojaramahlomola,

Lesitsi le tlhokofatso yohle,

20

Ha ke tletlebe, ha ke belaele,

Teboho ke e lebisa ho yena,

Yena ya mpolaileng ka ba nna.

4.1.11 Fana ka sehlooho sa thothokiso ena.

4.1.12 Sethothokisi se leboha mang?

4.1.13 Bolela dintho tse PEDI tse sethothokisi se di lebohang.

4.1.14 Hlalosa mantswe a latelang ho tswa meleng e boletsweng.

(a) bophefa mola wa 2.

(b) qenehelo mola wa 8.

(c) mohlaahlela mola wa 12.

(d) mojaramahlomola mola wa 19.

KAPA
4.2
Bala thothokiso ena ebe o e manolla ho ya ka tse latelang:
(2)

(2)

(4)

(2)

(2)

(2)

(2)

Lempetje

Ntho makgakgarapa towe,

Botle bo kae, ramahwasha?

Ho nna botle ke ho itseba,

Ho tseba seo ke leng sona,

Bokgabane ke mmala wa ka,

Wena ha o iphetolaka tjee?

Ha nka tseba sepheo sa hao,

Ka tseba seo o se tjantjellang,

Ka ho iphetolaka mmala hoo.
3

6

9

Botaleng o motala

Bofubedung o mofubedu.

Phetsa, ke a tshwere mano a hao,

O nkwe lekokong la nku,

O motsomi wa meya ya batho.
12

4.2.1 Ka dintlha tse PEDI hlalosa sehlooho sa thothokiso ena.

4.2.2 Ke mofuta ofe wa thothokiso, hobaneng o rialo?



Hlalosa dintlha tse THARO tsa mofuta ona wa thothokiso.

4.2.3 Qolla mekgabisopuo e sebedisitsweng meleng e mmedi ya pele,



o be o e hlalose.

4.2.4 Kgutsufatsa thothokiso ena ka dintlha tse HLANO o tatobatse



mokotaba wa yona.
(4)

(6)

(4)

(10)

Tlhaka ya Basotho

Ka nqane diphala di tsetsetse,

Ha kwano meroopa e ntse tidingwa,

Botswitswi ba lehlaka bo utlwilwe,

Ke lehlanahlana, ke lepotlapotla,

Ho a phetheselwa, ho a phothaselwa,

Molato keng bana ba Thesele?

Ntwa ke ya ditlwebelele,

Hata ka matla, o tshabe kotsi,

Tloo, hlahana le o betsole tlhaka.

Dinyane la maila ho ngwathelwa,

Koloka le wena mokolokong ona,

Kwebe o e kgwaetse, o feletse,

Thebe o e kgwaetse, o feletse,

Kwakwa tsohong la hao, hloma,

Letshwao re bona bobekebeke,

Ho mme sello sa mmokotsane

Se bataola ho hwase dihlaba,

Koloka le wena, ha ho ngwane motle.
Hahamala, mmopo o lebise nqa ntweng,

Metse ho tjha e mabapi, kgabane,

Wa phutha diatla, fatshe le tjha?

Tshehetso ho haella ya hao,

Wa kgaohana o se selahlwa ke babo?

Kgabo motshwafo, moena, leba ntweng,

Hlo o kalle, o lopolle batshwaruwa,

Meqhaka le kgapo ke phaello ya badimo,

Tlhaka hlahana le tla o fumantsha.
5

10

15

20

25

4.2.5 Hlalosa temana ya pele.

4.2.6 Sethothokisi se lekanya eng ka temana ya bobedi.

4.2.7 Kgutsufatsa thothokiso ena, ka dintlha tse THARO.


(6)

(4)

(6)

POTSO 5

DITSHOMO LE TSA SETSO
BOKGELEKE BA BASOTHO – R.H. MOEKETSI

5.1 Bala diqotso o nto araba dipotso.

Qotso A:

Maama, Sekobotela sa Lekena,

Kobotela sa Raletshabisa, tlake!

Letlaka ha le betswa la Lerothodi le a inama,

La fola tlhaka le letonanahadi,

5.1.1 Qotso e ka hodimo etswa mofuteng ofe wa dithoko?

Qotso B

Malefetsane e motshwana, Letlisa,

Kgaitsedi ya Sebina le Mpinane,

Pakeng tsa Senqu le Senqunyane

A fumana basadi ba batswetse ba kgiba;

Hole bale, ho le ditswejane,
5.1.2 Ke lentswe lefe qotsong eka hodimo le bontshang hore moithoki ke 
lekolwane?

Qotso C

O jelwe ke nonyane la Rasenate,
Nong labo Sekgobe le Makhabane!

Ngwana tladi ya lehodimo, Maama Ramahotetsa,

Kgatala tsa thulana,

Pheleu ya thula ya ha Sepiriti!

Ka otla Kgowa ka le lahla fatshe;

Motho o wele ka mahlong a pere,
5.1.3 Dithoko tsee ke tsa mang?

5.1.4 Ntwa e ho buuwang ka yona ke efe?

5.1.5 Fana ka lentswe le tswang qotsong le ho ka thweng ke molata.

5.1.6 Ngola phapang pakeng tsa difela le dithoko?

5.1.7 Kodiamalla e ne e binwa ha ho le jwang?

5.1.8 Kodiamalla e ne e binwa ke batho bafe setjhabeng?

5.1.9 Ngola maele a tsamaelanang le ditlhaloso tsena:

(a) Metswalle ya kgale e kgothaletswa ho boelana.

(b) Motho ya tlang ka bopaki bo fokolang, bo, se nang thuso.

5.1.10 Fana ka tlhaloso ya maelana ana:

(a) Ho ja jwang

(b) Ho robala ka lephako

(c) Ho inkela hodimo

(d) Ho kena motho hanong

(e) Ho loma motho tsebe
(2)

(2)

(1)

(1)

(1)

(2)

(2)

(2)

(1)

(1)

(1)

(1)

(1)

(1)

(1)



Qotso D

Ho ya ka tlwaelo ya Basotho, ditshomo di phetwa haholoholo ke bonkgono mme ba di phetela bana ka phirimana, ho tlosa bodutu. Ho na le tumelo ya ho re ha di phetwa motsheare, bamamedi ba tsona ba tla mela dinaka hloohong.  Ho qoba kotsi ena he, ba di mamelang motsheare ba ye ba eletswe ho hloma lehloma hloohong.  Mopheti ebe o qala tshomo ya hae ka mantswe ana: ‘Ba re e ne e re …’ kapa ‘Ya na yare … ‘ kapa ‘E ne e re …’ Ebe o hlahisa mophetwa wa sehloho le dintlha tse ding tsa bohlokwa yena.

5.1.11 Ka mora selelekela sa tshomo, mophethi o re hlahisetsa eng?

5.1.12 Ho bontsha hore tshomo e fihlile qetellong mopheti wa yona o sebedisa mantswe afe?

5.1.13 Ke ka baka lang ditshomo di phetwa ke bonkgono eseng batjha?

5.1.14 Ditshomo di ruta bana eng?  Bolela dintlha tse tharo feela.

5.1.15 Fana ka mefuta e meng e meraro ya baphetwa ba hlahellang 
tshomong kantle ho moetapele kapa mophetwa wa sehlooho.
(2)

(2)

(2)

(6)

(3)

Qotso E

Ke papadi e theilweng hodima dinnete tsa bophelo, le ha nnete ya teng e patuwa ka boomo.  Ho a qabola ho lothana; ho tlosa bodutu ebile ho a ruta.  Bongata ba dilotho bo sebedisa mantswenyana a mmalwa feela, a mabedi kapa a mararo.  Ho sebediswa hape le mantswe a kgalekgale oa a hlileng a sa tsejwe Sesothong sa kajeno.  Ho sebediswa hape le mantswe a adimilweng dipuong tse ding tsa boSetswana, Sepedi, Sezulu le sona Seburu.  Le ha ho le jwalo, di teng dilotho tse telele, tse hlalosang ka bophara.  Tsona di hloka hore ya lothang a bee ditaba hantle ka bohlale,

5.1.16 Hlalosa dilotho tse latelang:

(a) Banna ba sa beeng melamu fatshe.

(b) Mohlankana ya dulang lehaheng.

(c) Qhekwana le ithatang haholo.

(d) Phoofolo e sa jeweng.

(e) Phate di a lekana.

KAPA
(1)

(1)

(1)

(1)

(1)

5.2. Bala diqotso tse latelang o nto araba dipotso:

Qotso A


Tshomo ke mofuta wa ditaba o tshwanang haholo le pale.  Ditaba tsa teng di atisa ho ba tsa nnete, tse etsahetseng kgalekgale setjhabeng seo di qoqwang ho sona, mme ba di phetang ba a di kgolwa.  Ke ditaba tse mabapi le bodumedi, boloi, bongaka, jwalojwalo.  Tse ding ke mehlolo, ha tse ding di hlalosa tshimoloho ya lefatshe, bophelo, kapa lefu; mme tse ding tsona di bontsha matla a boModimo.  Ditaba tsa tshomo di lebisitswe haholo baneng ka baka la dithuto tse fumanwang ho tsona.  Mona bana ba rutwa boitshwaro bo botle boo setjhaba se bo lebelletseng hobona hore ba tle ba hole e le batho ba sebele ba tla tswela setjhaba sa bona molemo.  Ba rutwa ho hlompha batswadi, batho bohle ba baholo, esita le bona ba banyenyane.  Ba rutwa ho ya ka molao, ho nyatsa bobe bo kang ho bolaya, ho utswa, ho honohela tsa ba bang, ho ba meharo le ho ikgohomosa.  Ba lemoswa ka moo ba ka tsharanang ba hlahelwa ke tsietsi tsa mahlomola ka teng ha ba sa ye ka molao.  Ba ithuta ho mamela ka hloko le ka kutlwisiso; mme ka tsela eo ba kgona ho pheta ditaba hantle ka tatelano ebile ba se na dihlong.

5.2.1 Qoqa ka mefuta ya ditshomo e o ithutileng yona o be o fane ka mefuta ya mehlala e sebedisitsweng bukeng ya hao.

5.2.2 Bohlokwa ba ho ruta ditshomo setjhabeng ke bofe?  Qoqa hakgutswanyane.
(8)

(10)

Qotso B

Pele Makgowa a fihla naheng ya Basotho, ho ne ho iphelelwa ha monate.  Baholoholo ba re le mafu a ne a sa ata jwalo ka mehleng ena.  Bontatemoholo ba ne ba itshepetse ditaola le mawa a tsona hore ba nne ba tsebe mohlodi wa lefu le ba jang, le ha e le se tla ba hlahela ka mokgwa ofe kapa ofe.  Ditaola di ne di etswa ka masapo a diphoofolo tse shweleng, tse ruilweng le tse hlaha, jwalo ka kgomo, nku, podi, thakadi, tshwene, le kolobe ya naha.  Masapo ana a ditaola a ne a arolwa dikoto kapa mekga e mene.

5.2.3 Hlalosa tse latelang mabapi le ditaola:

(a) Ditlhoka

(b) Diphalafala

(c) Ditotojane

(d) Mmanthane
(2)

(2)

(2)

(2)

Qotso C

Pina ke ntho e kgolo ho Mosotho.  Ha a rapela, a lla, ho le bohloko, o a bina.  Ha a tsheha, a leboha, ho le monate, re utlwa ka pina.  ha a sebetsa, a fufuletswe, o a bina.  Dipapading o ntse a bina le ha a ya ntweng o a e tsanyaola.  Ka baka leo, dipina tsa Sesotho di mefutafuta, ho ya ka nako le sepheo sa ho binwa ha tsona.

5.2.4 Hlalosa hore mefuta e latelang ya dipina e ne e binwa tlasa maemo afe a ditaba:

(a) Dipina tsa mosebetsi.

(b) Dipina tsa mekgwa le meetlo.

5.2.5 Hlalosa mefuta e latelang ya dipapadi:

(a) Papadi ya lesokwana

(b) Sediadia sena se a kgetha

2x40 =

PALOHOHLE YA KAROLO A:
(2)

(4)

(4)

(4)

karolo ya b

O tlamehile hore o araba potso ena

POTSO 6

TEKOKUTLWISISO
Bala seratswana sa kutlwisiso o nto araba dipotso tse se latelang.


Lefu le sehlooho

Motsaneng o mong ka nqane ho Lekwa, o bitswang Sebokeng.  Ho ne ho ahile monna e mong le ba lelapa la hae.  O ne a tsejwa ka lebitso la Kolobe.  O ne a e na le mosadi le bana ba bahlano.  Mosebetsi wa hae e ne e le ho kganna diteraka tse yang kantle ho motse wa habo.  Athe mosadi yena e ne e le morekisi wa meroho.

Lelapa la ha Kolobe le ne le phedisana ha monate.  Batswadi ba hlokometse bana ba bona hantle, baphedisana ka lerato.  Ho rena kgotso le kgutso lapeng leo, ba utlwana, e le mathe le leleme, ba phela mmoho nako e kgolo le e nnyane.  Bana ba ile ba hodiswa ka lerato le mofuthu.

Ka bomadimabe lelapa lena la ha Kolobe la welwa ke leru hobane nako le motsotso motho ha a ditsebe tseo a tla fallang lefatsheng le ka kwano.  Ntate le mme Kolobe ba ile ba kula haholo.  Hona bana ba ile ba ho bona le ho ja ba sa ka ba bolellwaho hore batswadi ba bona ba kulela lefu.  Bofokodi ba batswadi ba ya pele ho se phetoho ya letho.  Ntate Kolobe a siya mosadi le bana.  Ka mora kgwedi mme Kolobe le yena a siya lelapa la hae.  Sena se ile sa tshwara bana ha bohloko hobane ba sa bolellwa hore batswadi ba bona ba bolailwe keng.  Bana ba bona baahisane ba bona ba se ba ba kgetholla ba sa ba buise.  Dikolong bana ba tebelwa.  Bana ya sala e le dikgutsana ka baka la lefu le sehlooho le lebe le sa phekoleheng.  Lefu le mona le jeleng setsi lefatshe ka bophara.
Ditsebi di re Kontinenteng ya Aforika ke batho ba ka bang dimiliyone tse 11 ho ya ho

14 ba seng ba hlokahetse ba bolawa ke lefu lena ho tloha ka 1980.  Ho fumanwe hape hore ke batho ba ka bang mahareng a dimiliyone tse 22 le 24 ba nang le tshwaetso ya lefu lena.  Ho thwe ha o tshaba, o tshabe (AIDS) Phamokate.  Ke lona lefu le siileng bana ba ha Kolobe e le dikgutsana.  Lefu lena le sehlooho le siya bana e le dikgutsana, banna le basadi e le bahlolohadi.  Setjhaba se eletswa ho fadimehela lefu lena.

Lefu le soto le bolaileng ntate le mme Kolobe.

6.1 Lelapa la ha Kolobe le ne le ahile ho kae?

6.2 Bana ba ne ba le ba kae lelapeng leo?

6.3 Ntate Kolobe o ne a sebetsa mosebetsi ofe?

6.4 Ba ha Kolobe ba ne ba phedisana jwang?  Hlalosa.

6.5 Ho bolelwang ha ho thwe a siya lelapa?

6.6 Mme Kolobe o hlokahetse neng?

6.7 Lefu lena le sehlooho le bitswang?

6.8 Fana ka malatodi a mantswe a latelang:

6.8.1 madimabe

6.8.2 hlokahala

2x2 =

6.9 Ngola hore ke nnete kapa mafosisa
6.9.1 Aids ha e kgathatse e a phekoleha.

6.9.2 Dipatlisiso di re ho hlokahetse batho ba dikete tse 100 ka baka la lefu lena.

6.9.3 Batho ba makgolo a 24 ba na le tshwaetso ya Aids.

6.9.4 Lelapa la ha Kolobe le ile la hlokahala kaofela.

6.9.5 Mme Kolobe o ile a phela hantle ka mora lefu la monnae.

5x2 =

6.10 Hlalosa sehlooho sa lefu lena (Aids) Phamokate.

PALOHOHLE YA KAROLO B:

HOHLEHOHLE:

(2)

(2)

(2)

(8)

(2)

(2)

(2)

(4)

(10)

(6)

